REFERAT FRÅ ARBEIDSSEMINAR I SAMBAND MED HANDLINGSPLAN OM MOBBING

Til stades: Gaute Auestad og Liv Jorunn Byrkjedal-Sørby(SAF, senter for atferdsforskning), Signe Jomås (FAU), Solbjørg Tjørhom (helsesyster), Amalie, Salve, Silje, Janne og Tor Halvard (elevar), Tore, Erik, Liv og Anne (skulen)

Gaute hadde ein gjennomgang om korleis rutinane bør vera når ein får kjennskap til mobbing. Dette går på samtalar med offeret, samtalar med plagaren/plagarane, gruppesamtalar og oppfylging etter ei mobbesak. Detaljane vil de etter kvart få i handlingsplanen som ressursgruppa utarbeidar. Skulen har òg ein film som konkret visar korleis desse samtalane skal gå føre seg. Lærarane skal setja seg inn i desse prosedyrane, slik at alle kan gjennomføra slike samtalar om det blir nødvendig.

Elevane minna om sine forslag til haldningsskapande aktivitetar:

· Nytta ein skuledag til å laga plakat om seg sjølv. Framføring i klassa.
· Teaterbesøk

· Film/videokonkurranse med kåring av beste film. Klassevis eller grupper/par

Elevrådet vil jobba med ulike emne i forhold til Zero gjennom skuleåret.

Andre saker som blei drøfta:

Treng skulen meir vakt i friminutta? Enda flinkare til observasjon av aktivitetane i friminutta.
Litt lite om Zero i klassane. Gjer elevane meir delaktige i prosjektet.

Foreldra bli meir delaktige i prosessen. Kanskje eit felles foreldre-/elevmøte allereie før jul med informasjon om Zero, gruppearbeid, idemyldring - korleis jobba vidare med Zero? Tenkja framover - korleis vil me ha det på skulen? Enkel bevertning.

Me vil elles minna om Zero-sida vår på skulen sine heimesider. Der finn de link til malen for handlingsplanen me jobbar med. Tips til gode haldningsskapande aktivitetar o.l. mottek me med takk.

Sinnes skule 10.11.2009

